
DEPARTMENT VAN LANDBOU

No. R. 3









5 Januarie 2001

WET OP LANDBOUPRODUKSTANDAARDE, 1990 

(WET No. 119 VAN 1990) 

REGULASIES MET BETREKKING TOT DIE GRADERING, VERPAKKING EN MERK VAN INGEMAAKTE SAMPIOENE BESTEM VIR VERKOOP IN DIE REPUBLIEK VAN SUID-AFRIKA

Die Minister van Landbou het, kragtens artikel 15 van die Wet op Landbouprodukstandaarde, 1990 (Wet No. 119 van 1990), --

(a) die regulasies in die Bylae uitgevaardig;  en

(b) saamgelees met artikel 3(2) van genoemde Wet, die regulasies soos gepubliseer by Proklamasie No. R. 72 van 1973 in soverre dit van toepassing is op ingemaakte sampioene, Goewermentskennisgewings Nos. R. 2077 van 9 Oktober 1980, R. 1329 van 9 Julie 1982, R. 994 van 13 Mei 1983 en R. 602 van 30 Maart 1984, herroep.

BYLAE

Woordomskrywing

1.
In hierdie regulasies, tensy uit die samehang anders blyk, het ‘n woord of uitdrukking waaraan ‘n betekenins in die Wet geheg is, daardie betekenis, en beteken --

“A2  ½ houer” ‘n houer met ‘n inhoudsmaat van 853 ml;

“besending” ‘n hoeveelheid houers ingemaakte sampioene van dieselfde graad en tipe, wat op enige bepaalde tydstip gelewer word onder dekking van dieselfde vragbrief, afleweringsbrief of ontvangsbewys, of afgelewer deur dieselfde voertuig, of indien so ‘n hoeveelheid ingedeel is in verskillende produksiegroepe of verpakkingsgroottes, elke hoeveelheid van die verskillende produksiegroepe of verpakkingsgroottes;

“buitehouer” ‘n houer wat een of meer houers ingemaakte sampioene bevat;

“defekte” met betrekking tot ingemaakte sampioene, --


(a)
defekte veroorsaak deur meganiese beskadiging;


(b)
verkleuring;

(c)
insekbesmetting;

(d)
beskadiging van ‘n fitopatologiese of ander aard;

(e)
onvolmaakthede veroorsaak deur afwerking wat die goeie voorkoms van die eenhede benadeel; of

(f)
vreemde of swak smake of reuke;

“die Wet” die Wet op Landbouprodukstandaarde, 1990 (Wet No. 119 of 1990);


“eenvormige kleur” dat die produk bestaan uit eenhede met ‘n kleur wat nie merkbaar afwyk van die kleur van die betrokke produk nie; 

“gesond” vry van uitwendige en inwendige gebreke wat die gehalte van ingemaakte sampioene nadelig beïn​vloed; 

“hoofpaneel” daardie gedeelte van ‘n houer waarop die handelsmerk of handelsnaam die opvallendste vertoon en enige ander deel van die houer waar die handelsmerk of handelsnaam ewe opvallend vertoon;

“houer” die onmiddelike houer, vervaardig van geskikte materiaal, waarin ingemaakte sampioene vir finale verkoop verpak word;

“ingemaakte sampioene” kommersieël steriel sampioene in lugdigte verseëlde 
houers;

“inspekteur” die uitvoerende beampte of ‘n beampte onder sy of haar beheer, of ‘n gemagtigde of ‘n werkne​mer van sodanige gemagtigde;

“kommersieël steriel” die toestand verkry deur die toepassing van hitte, voldoende, afsonderlik of in kom​binasie met ander geskikte behandelings, om te verseker dat die sampioene vry is van mikro-orga​nismes wat in staat is om in die voedsel te groei by normale nie-verkoelde toestande waarby die sampioene gehou word gedurende verspreiding, stoor en uitstalling;

“letsels” skurfte, oppervlakmerke of ander verkleuring op die oppervlakte van die sampioene wat merkbaar af​breuk doen aan die algemene voorkoms van enige besondere eenheid; 

“los stamme” stamme wat nie aan die pileus vas is nie;

“lugdig verseëlde houers” houers wat verseël is om die inhoud daarin te beskerm teen die besmetting van mikro-organismes gedurende en na hittebehandeling;

“mikrobiologiese bederf” bederf van mikrobiologiese aard bepaal volgens regulasie 10;

“oop ringvliese”  dat die pileus tot so ‘n mate oopgemaak het dat die lamellae sigbaar is;

“produksiegroep” ‘n hoeveelheid houers ingemaakte sampioene wat met dieselfde kodemerk gemerk is;

“sampioen” die gekweekte produk van die eetbare sampioenspesies;

“substansmassa” die massa, in gram, van die gedreineerde inhoud van 'n houer bepaal volgens regulasie 11;

“verticilium letsel” ‘n letsel veroorsaak deur die patogeniese fungus Verticilium fungicola waarvan die beska​diging kan wissel van droë vlekke  tot misvormde sampioene (bekend as droë mol);

“volverpak” dat die houer gevul is met die maksimum aantal sampioene wat daarin verseël kan word sonder om die inhoud daarin te breek of pap te druk;

“vreemde plantmateriaal” onskadelike dele van die betrokke sampioen wat normaalweg nie in ingemaakte sampioene teenwoordig is nie;

“vreemde stowwe" enige materiaal wat nie normaalweg deel vorm van ingemaakte sampioene nie;

“200 mm sif” ‘n sif met ‘n deursnee van 200 mm, met mase van 2,36 mm, gemaak van draad met ‘n deur​snee van hoogstens 1,25 mm en minstens 0,9 mm; en

“300 mm sif” ‘n sif met ‘n deursnee van 300 mm, met mase van 2,36 mm, gemaak van draad met ‘n deur​snee van hoogstens 1,25 mm en minstens 0,9 mm.

Beperking op die verkoop van ingemaakte sampioene

2.
(1)
Niemand mag ingemaakte sampioene  in die Republiek van Suid-Afrika verkoop nie -- 

(a) tensy sodanige produk volgens die grade in regulasie 3 gespesifiseer, gegradeer is;

(b) tensy sodanige produk aan die gehaltestandaarde in regulasie 4 bedoel, voldoen;

(c) tensy die houers waarin sodanige produk verpak is, aan die vereistes in regulasie 5 bedoel, voldoen;

(d) tensy sodanige produk volgens die verpakkingsvereistes in regulasie 6 bedoel, verpak is;

(e) tensy sodanige produk gemerk is met die besonderhede en op die wyse soos voorgeskryf in regulasie 7;  en

(f) indien sodanige produk gemerk is met besonderhede waarmee dit nie gemerk mag word nie.

(2)
Die uitvoerende beampte kan iemand skriftelik, in die geheel of gedeeltelik en op die voorwaardes wat hy of sy nodig ag, van die bepalings van subregulasie (1) vrystel.

GEHALTESTANDAARDE

Grade van ingemaakte sampioene

3. Die grade ingemaakte sampioene is --

(a) Puikgraad;

(b) Keurgraad;

(c) Standaardgraad;

(d) Substandaardgraad; en

(e) Ondergraad.

Standaarde vir grade

4.
(1)
Die grade ingemaakte sampioene in regulasie 3 gespesifiseer --

(a) moet berei word van gesonde, vars, skoon en gewaste sampioene;

(b)
moet, behoudens die bepalings van paragraaf (c), vry wees van enige vreemde stowwe, uitgesluit vreemde plantmateriaal;  en

(c) mag slegs voedseladditiewe bevat wat ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972) toelaatbaar is.

(2) Behoudens die bepaling van subregulasie (1), moet --

(a) Puikgraad, Keurgraad en Standaardgraad ingemaakte sampioene aan die gehaltestandaarde soos in Tabel 1 van die Aanhangsel gespesifiseer, voldoen;

(b) Substandaardgraad ingemaakte sampioene bestaan uit sampioene wat nie aan die gehaltestandaarde in Tabel 1 van die Aanhangsel gespesifiseer, voldoen nie, maar wat steeds eetbaar, normaal in voorkoms en vry van enige vreemde smake en reuke is;

(c)
Ondergraad ingemaakte sampioene, wat nie vir verkoop aangebied mag word nie, bestaan uit sampioene wat nie aan die gehaltestandaarde in Tabel 1 van die Aanhangsel gespesifiseer, voldoen nie, en wat oneetbaar is weens die teenwoordigheid van skadelike of esteties aanstootlike vreemde materiaal of vreemde smake en reuke; en

(d)
Puikgraad, Keurgraad en Standaardgraad ingemaakte sampioene mag nie die maksi​mum persentasie toelaatbare afwyking soos gespesifiseer in Tabel 2 van die Aanhangsel, met verwysing na elke graad, oorskry nie.

VEREISTES VIR HOUERS

Algemeen

5.
(1)
Houers vir ingemaakte sampioene moet --

(a) heel, skoon, geskik en sterk genoeg wees vir die verpakking en normale hantering van die ingemaakte sampioene;

(b) vry wees van roes en ernstige duike of enige ander gebreke wat die gehalte van die produk daarin nadelig kan beïnvloed;

(c)
nie enige ongewenste smaak of reuk aan die inhoud daarvan oordra nie;  en

(d)
behoorlik toegemaak word op ‘n wyse soos deur die aard daarvan toegelaat.

(2)
Metaaloppervlaktes van houers moet aan die binnekant behoorlik verlak wees in die geval van ingemaakte sampioene waarvan die gehalte moontlik te eniger tyd, as gevolg van aanraking met die metaal van die houer, benadeel kan word. 


(3)
Indien houers in buitehouers verpak is, moet sodanige buite​houers skoon, netjies en heel wees.

VERPAKKINGSVEREISTES

6.
Tensy anders in hierdie regulasie bepaal, moet ingemaakte sampioene van verskillende soorte, grade en tipes in verskillende houers en buitehouers verpak word.

MERKVEREISTES

7.
(1)
Elke houer moet duidelik, leesbaar en onuitwisbaar met die volgende besonderhede gemerk of geëtiketteer word:

(a)
‘n Kodemerk wat skriftelik deur die uitvoerende beampte, goedgekeur is en wat bestaan uit die naam van die inmaakonderneming, die produk betrokke en die datum van vervaardiging daarvan: Met dien verstande dat --

(i)
die inmaakonderneming se identifikasiekode in die laaste posisie van die volgorde, aangedui moet word;  en

(ii)
in die geval van ‘n deursigtige houer waar die inhoud duidelik sigbaar is, die produkkode nie aangedui hoef te word nie.

(b)
Die naam of handelsmerk van die vervaardiger of verpakker.

(c)
Die fisiese adres van die vervaardiger of verpakker.

(d)
‘n Juiste beskrywing, wat op die hoofpaneel aangebring moet word, van die inhoud daarvan.

(e)
Die verpakkingsmedium waarin die betrokke produk verpak is, uitgedruk as deel van die produknaam of in die onmiddellike nabyheid van die produknaam.

(f) ‘n Aanduiding van die graad daarvan:  Met dien verstande dat die uitdrukking “Ekstra Keurgraad” in die plek van die uitdrukking “Puikgraad” gebruik mag word.

(g)
Die netto massa van die inhoud soos vereis ingevolge die Wet op Handelsmetrologie, 1973 (Wet No. 77 van 1973).

(h)
Die substansmassa van die inhoud.

(i)
Die land van herkoms.

(2) Indien een of meer houers verpak is in ‘n buitehouer, moet sodanige buitehouer met die volgende besonderhede gemerk word:

(a) Die naam of handelsmerk van die vervaardiger of verpakker.

(b) Die fisiese adres van die vervaardiger of verpakker.

(c)
‘n Juiste beskrywing van die inhoud daarvan.

(d) ‘n Aanduiding van die graad daarvan:  Met dien verstande dat die uitdrukking “Ekstra Keurgraad” in die plek van die uitdrukking “Puikgraad” gebruik mag word.

(e) Die netto massa van die inhoud daarvan soos vereis ingevolge die Wet op Handelsmetrologie, 1973 (Wet No. 77 van 1973).

(f) Die land van herkoms.

(g) Die hoeveelheid houers daarin verpak.

(3)
Indien ‘n deursigtige buitehouer gebruik word en die besonderhede op die houers van buite sigbaar is, hoef die vereistes van subregulasie (2) nie nagekom te word nie.

(4)
Die etiket van ‘n houer --

(a)
moet skoon en netjies wees; 



(b)
moet stewig vasgeplak wees; 



(c)
mag nie oor ander etikette geplak wees nie; en

(d)
moet slegs deur of namens die verpakker of sy of haar agent op so 'n houer aangeheg word.

Verbode besonderhede

8.
Geen woord, merk, illustrasie, afbeelding of enige ander metode van begripsuitdrukking wat ‘n wanvoorstelling behels, of wat regstreeks of by implikasie ‘n misleidende indruk skep of kan skep met betrekking tot die in​houd, gehalte of graad, mag op ‘n houer of buitehouer wat ingemaakte sampioene bevat, verskyn nie.

MONSTERNEMING

Verkryging van ‘n verteenwoordigende monster

9.
(1)
Vir doeleindes van ‘n ondersoek, moet ‘n inspekteur soos volg te werk gaan: 

(a)
Neem ‘n verteenwoordigende monster deur ewekansig die aantal houers gespesifiseer in kolom 2 van Tabel 3 van die Aanhangsel, teenoor die produksiegroep spesifiseer in kolom 1 van genoemde tabel, met inagneming van die netto massa van elke houer.

(b)
Ondersoek uit elkeen van die houers  soos verkry in paragraaf (a), ‘n werkmonster wat verteenwoordigend van die inhoud van die grootte van die houer is, soos voor​geskryf in subregulasie (2).

(c)
Bepaal die aantal houers waarvan die inhoud nie voldoen aan hierdie regulasies nie.

(d)
Indien die aantal houers beoog in paragraaf (c), die aantal houers gespesifiseer in kolom 3 van Tabel 3 van die Aanhangsel oorskry, moet so ‘n besending afgegradeer word.


(2)
'n Werkmonster sal, in die geval van --

(a)
A2½ houers of kleiner houers, bestaan uit die gedreineerde inhoud van die houer; en

(b)
houers groter as A2½ houers, bestaan uit 'n verteenwoordigende gedreineerde monster van 600 g.

ONDERSOEKMETODES
Bepaling van mikrobiologiese bederf

10. Mikrobiologiese bederf word op die volgende wyse bepaal:  

(a) Stoor ‘n verteenwoordigende monster van die ingemaakte sampioene vir ten minste tien dae by 37°C.

(b) Bepaal die persentasie bederf deur die aantal houers wat bars of lek uit te druk as ‘n persentasie van die produksiegroep.

(c) Die houers in enige produksiegroep wat gedurende die periode van die tien dae storing bars of lek, mag van die betrokke produksiegroep verwyder word, indien die res van die produksiegroep vir ‘n verdere periode van tien dae by pakhuistemperatuur gestoor word vir die bepaling van die persentasie bederf .

Bepaling van substansmassa

11.
(1)
Die substansmassa van ingemaakte sampioene word soos volg bepaal:

(a)
Keer die oop houer, waarvan die massa reeds bepaal is, om op ‘n sif op so ‘n wyse ​dat die inhoud eweredig versprei is: Met dien verstande dat --

(i)
‘n 200 mm sif gebruik word indien die massa van die inhoud van die houer minder is as 1,4 kg; 

(ii)
‘n 300 mm sif gebruik word indien die massa van die inhoud van die houer 1,4 kg of meer is;  en

(iii)
sampioene waaraan sous vaskleef, eers met warm water afgespoel word om die sous van die sampioene te verwyder voordat die sampioene gedrei​neer word. 

(b)
Laat twee minute toe vir dreinering en bepaal dan die massa van die sif en gedreineerde sampioene.  

(c) Die massa so verkry, minus die massa van die sif, word beskou as die massa van die gedreineerde sampioene.

(2) Indien die substansmassa wat op die etiket verklaar is of op die houer geëmbosseer is, meer is as die minimum substansmassa in item (b)(ii) van Tabel 1 van die Aanhangsel voorgeskryf, moet die werklike substansmassa ooreenstem met die hoër verklaarde substansmassa.

(3)
Indien die substansmassa in hierdie regulasies aangedui word as 'n persentasie van die netto massa, moet die netto massa geneem word as die verklaarde netto massa.


(4)
In ‘n ondersoekmonster mag tien persent van die houers met hoogstens vyf persent van die voorgekrewe substansmassa afwyk:  Met dien verstande dat die gemiddelde substansmassa van die onder​soekmonster gelyk of meer is as die voorgeskrewe substansmassa. 

MISDRYWE EN STRAWWE

12.
Iemand wat die bepalings van hierdie regulasies oortree of versuim om daaraan te voldoen, is skuldig aan ‘n misdryf en by skuldigbevinding strafbaar met ‘n boete of met gevangenisstraf in ooreenstemming met artikel 11 van die Wet.

ANDER WETGEWING

13.
Die bepalings van hierdie regulasies is aanvullend tot en nie ter vervanging nie van regulasies gepubli​seer kragtens die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972).

AANHANGSEL

TABEL 1

GEHALTESTANDAARDE

[Regulasie 4]

	GEHALTEFAKTOR
	PUIKGRAAD
	KEURGRAAD
	STANDAARDGRAAD

	(a)
Mikrobiologiese bederf (maksimum per produksiegroep)


	0,25 %
	0,25 %
	0,25 %



	(b)
Vul van houers moet aan minstens een van die volgende voldoen: 


	
	
	

	
(i)
Sampioenkwantiteit


	Volverpak
	Volverpak
	Volverpak

	
(ii)
Substansmassa in die geval 


van --


	
	
	

	
(aa)
sampioene verpak in pekelwater of pekelwater en botter 
	50 % van die verklaarde netto massa:  Met dien verstande dat indien in pekelwater en botter verpak, minstens 3 % (m/m) botter bygevoeg moet word


	50% van die ver-klaarde netto massa: Met dien verstande dat indien in pekelwater en botter verpak, minstens 3 % (m/m) botter bygevoeg moet word


	45 % van die verklaarde netto massa: Met dien verstande dat indien in pekelwater en botter verpak, minstens 3 % (m/m) botter bygevoeg moet word



	(bb)
geroomde of gegeurde sam​pioene
	50 % van die verklaarde netto massa:  Met dien verstande dat indien kaas by die produk gevoeg word, minstens 2% (m/m) kaas byge-voeg moet word


	40 % van die verklaarde netto massa: Met dien verstande dat indien kaas by die produk gevoeg word, minstens 2% (m/m) kaas byge-voeg moet word 


	35 % van die verklaarde netto massa: Met dien verstande dat indien kaas by die produk gevoeg word, minstens 2% (m/m) kaas byge-voeg moet word



	(c)
Verpakkingsmediums vir toelaatbare tipes:


	
	
	

	
(i)
Knopies


	In pekelwater; of pekel​water en botter verpak


	In pekelwater; of pekelwater en botter verpak


	In pekelwater; of pekel​water en botter verpak



	
(ii)
Heel sampioene


	*
	In pekelwater; of pekelwater en botter verpak


	In pekelwater; of pekel​water en botter verpak



	
(iii)
Volgroeide sampioene (“flat backs”)
	In pekelwater; of pekelwater en botter verpak


	In pekelwater; of pekelwater en botter verpak


	In pekelwater; of pekel​water en botter verpak



	
(iv)
Geroomde of gegeurde sampioene


	In geskikte verpakkings​medium verpak


	In geskikte ver-pakkingsmedium verpak


	In geskikte verpakkings​medium verpak



	
(v)
Sampioenskywe
	In pekelwater; of pekel​water en botter verpak


	In pekelwater; of pekel​water en botter verpak


	In pekelwater; of pekel​water en botter verpak




	
(vi)
Stukkies en stammetjies
	*
	In pekelwater of pekel​water en botter verpak


	In pekelwater of pekel​water en botter verpak

	(vii) Stammetjies in dobbelsteentjies gesny


(viii)
Stammetjies in skywe gesny


	*

*
	*

*
	In pekelwater verpak

In pekelwater verpak

	
(ix)
Gekapte en sampioene in dobbel​steentjies gesny


	*
	In pekelwater verpak
	In pekelwater verpak

	
(x)
Heel stammetjies


	*
	*
	In pekelwater verpak

	(d)
Sampioen bestanddeel
	Moet van vars, gesonde en geskikte kultivars, ge​kweekte sampioene berei word


	Moet van vars, gesonde en geskikte kultivars, ge​kweekte sampioene berei word


	Moet van vars, gesonde en geskikte kultivars, ge​kweekte sampioene berei word



	(e)
Bereiding
	(i)
Moet vry van gebreke en letsels wees
	(i)
Moet taamlik vry van gebreke en letsels wees


	(i)
Moet redelik vry van gebreke en letsels wees

	
	(ii)
Moet deeglik gewas en vry van sand of groei​medium wees


	(ii)
Moet deeglik gewas en vry van sand of groei​medium wees


	(ii)
Moet deeglik gewas en vry van sand of groei​medium wees



	
	(iii)
Moet binne 12 uur nadat dit gepluk is, ingemaak word, of dit moet behoorlik verkoel gehou en binne 72 uur nadat dit gepluk is, in​gemaak word


	(iii)
Moet binne 12 uur nadat dit gepluk is, ingemaak word, of dit moet behoorlik verkoel gehou en binne 72 uur nadat dit gepluk is, in​gemaak word


	(iii)
Moet binne 12 uur nadat dit gepluk is, ingemaak word, of dit moet behoorlik verkoel gehou en binne 72 uur nadat dit gepluk is, in​gemaak word



	
	(iv) In die geval van 

      sampioenskywe, mag slegs knopies en heel sampioene gebruik word.


	(iv) In die geval van 

      sampioenskywe, mag slegs knopies en heel sampioene gebruik word.
	(iv) In die geval van 

      sampioenskywe, mag slegs knopies en heel sampioene gebruik word.

	
	(v)
In die geval van kno​pies en volgroeide sampioene, moet die stammetjies steeds aan die pileus vasgeheg wees 
	(v)
In die geval van kno​pies, heel sam​pioene en volgroeide sam​pioene, moet die stammetjies steeds aan die pileus vasge​heg wees


	(v)
In die geval van kno​pies, heel sam​pioene en volgroeide sam​pioene, moet die stammetjies steeds aan die pileus vasge​heg wees



	
	(vi)
Moet vry van stukkies wees in die geval van knopies en volgroeide sampioene
	(vi)
Moet taamlik vry van stukkies wees in die geval van knopies, heel sampioene en volgroeide sampioene


	(vi)
Moet redelik vry van stukkies wees in die geval van knopies, heel sampioene en volgroeide sam​pioene

	
	(vii) In die geval van 

       geroomde of

       gegeurde  

       sampioene mag 

       slegs sampioene 

       met ‘n eenvormige 

       styl gebruik word
	(vii) In die geval van 

       geroomde of

       gegeurde  

       sampioene mag 

       slegs sampioene 

       met ‘n eenvormige 

       styl gebruik word
	(vii) In die geval van 

       geroomde of

       gegeurde  

       sampioene mag 

       slegs sampioene 

       met ‘n eenvormige 

       styl gebruik word

	(f)
Dikte en tekstuur (geroomde en ge​geurde sampioene)
	Die produk moet 'n goeie dikte en romerige tekstuur hê


	Die produk moet 'n goeie dikte en romerige tekstuur hê


	Die produk moet 'n goeie dikte en romerige tekstuur hê



	(g)
Maksimum lengte van stammetjies in die geval van:


	
	
	

	
(i)
Knopies
	Heel sampioene met aangehegte stammetjies wat nie 5 mm in lengte oorsky nie, gemeet van die onderkant van die ringvlies


	Heel sampioene met aangehegte stammetjies wat nie 5 mm in lengte oorsky nie, gemeet van die onderkant van die ringvlies
	Heel sampioene met aangehegte stammetjies wat nie 5 mm in lengte oorsky nie, gemeet van die onderkant van die ringvlies



	
(ii)
Heel en volgroeide sampioene waar van toepassing
	Heel sampioene met aangehegte stammetjies gesny in die lengte, wat nie die deursnee van die pileus oorsky nie, gemeet van die onderkant van die ringvlies


	Heel sampioene met aangehegte stammetjies gesny in die lengte, wat nie die deursnee van die pileus oorsky nie, gemeet van die onder​kant van die ringvlies
	Heel sampioene met aangehegte stammetjies gesny in die lengte, wat nie die deursnee van die pileus oorsky nie, ge​meet van die onderkant van die ringvlies



	(h)
Volgroeidheid in die geval van:


	
	
	

	
(i)
Knopies
	Ringvliese moet heeltemal toe wees


	Ringvliese moet heelte​mal toe wees 
	Ringvliese moet heelte​mal toe wees 

	
(ii)
Heel sampioene
	*
	Ringvliese mag gekraak wees:  Met dien ver​stande dat die lamellae nie wys nie
	Ringvliese mag gekraak wees:  Met dien ver​stande dat die lamellae nie wys nie

	
(iii)
Stukkies en stammetjies


	*
	-
	-

	(iv)
Stammetjies in dobbelsteentjies gesny


	*
	*
	-

	
(v)
Stammetjies in skywe gesny


	*
	*
	-

	
(vi)
Gekapte sampioene


	*
	*
	-

	(i)
Kleur in dieselfde houer


	Die produk moet 'n goeie en eenvormige kleur hê
	Die produk moet 'n goeie en taamlik eenvormige kleur hê


	Die produk moet 'n taamlik goeie en redelik eenvormige kleur hê

	(j)
Grootte in dieselfde houer


	
	
	

	
(i)
Knopies


	Eenvormig
	Taamlik eenvormig
	Redelik eenvormig

	
(ii)
Heel en volgroeide sampioene waar van toepassing


	Taamlik eenvormig
	Taamlik eenvormig
	Redelik eenvormig

	(k)
Vreemde stowwe
	Geen


	Geen
	Geen

	(l)
Verticilium letsel


	Geen
	Geen
	Geen


*
Dui aan nie toelaatbaar

-    Dui aan geen gespesifikasie

TABEL 2

MAKSIMUM TOELAATBARE AFWYKINGS PER MASSA

[Regulasie 4(2)(d)]

	GEHALTEFAKTOR
	PUIKGRAAD
	KEURGRAAD
	STANDAARDGRAAD

	(a)
Volgroeidheid
	6%
	12%
	15%

	(b)
Bereiding


	5%
	15%
	25%

	(c)
Grootte in dieselfde houer in die geval van knopies, heel sampioene en vol​groeide sampioene waar van toepassing


	2%
	4%
	6%

	(d)
Kleur in dieselfde houer


	2%
	4%
	6%

	(e)
Verticilium letsel


	0%
	0%
	5%


TABEL 3

MONSTERNEMING VAN INGEMAAKTE SAMPIOENE

[Regulasie 9]

	1.       Netto massa is gelyk aan of minder as 1 kg.



	Produksiegroep
	Monstergrootte
	Aanvaardingsgetal

	1
	2
	3

	    4 800 of minder

    4 801   -   24 000

  24 001   -   48 000

  48 001   -   84 000

  84 001   -  144 000

144 001   -  240 000

meer as 240 000
	6

13

21

29

48

84

126


	1

2

3

4

6

9

13

	2.       Netto massa is meer as 1 kg maar nie meer as 4,5 kg nie



	Produksiegroep
	Monstergrootte
	Aanvaardingsgetal

	1
	2
	3

	     2 400  of minder

     2 401   -    15 000

  15 001   -     24 000

  24 001   -     42 000

  42 001    -    72 000

  72 001    -  120 000

meer as 120 000
	6

13

21

29

48

84

126


	1

2

3

4

6

9

13



	3.       Netto massa is meer as 4,5 kg



	Produksiegroep
	Monstergrootte
	Aanvaardingsgetal

	1
	2
	3

	     600 of minder

     601   -     2 000

  2 001   -     7 200

  7 201   -   15 000 

15 001   -   24 000

24 001   -   42 000

meer as 42 000
	6

13

21

29

48

84

126


	1

2

3

4

6

9

13

